
‘Dirgelwch y Bont’- Hywel Griffiths 

Detholiad o bennod 7

Mae’n bosib newid rhyw y cymeriadau ac addasu y dafodiaith.

Tri chymeriad – Owain, Gethin, Marian


(Y tri yn rhedeg i’r llwyfan)

Marian		Ydy’r ci wedi mynd?

Owain		Ddoth o ddim dros y bont

Gethin		Na, aeth e drwy’r dŵr

Marian		Ni’n ddiogel

Owain		Ond bod ni ar goll 

Gethin 	A ma’ rhywbeth od wedi digwydd. Mae bron a nosi

Marian		Ac mae’r bont wedi diflannu

Owain		Ac mae’n glawio. O’n i’n llosgi yn yr haul gynne

Marian		Be sy wedi digwydd?

Gethin		Dw i ddim yn siŵr, ond mae angen i ni fynd nôl i’r fferm.

Marian		Mae angen i ni fynd nôl cyn iddi nosi 

Owain		Well i ni frysio. Ond beth am y bont?

Gethin	Sa i’n siwr am y bont. Y cyfan dwi’n poeni amdano yw cyrraedd nôl i’r fferm

Marian	Awn ni fyny’r llethr 

(Y tri yn cerdded ychydig) 

Owain	Fi’n trio gweithio mas beth sy’n bod

Marian	Ar wahan i’r bont, y tywydd a’r amser, ti’n feddwl?

Gethin	Ie, mae’n rhy dawel yma

Owain	Roedd hi’n dawel yr ochr arall i’r bont

Marian	Ddim mor dawel a hyn. Ma’ wastad sŵn ceir. Sdim smic yma.

(Y tri yn gwrando am eiliad)

Owain	Y peth pwysica’ yw mynd nôl i’r fferm yn gyflym

Marain	Cytuno

Gethin	Sdim pwynt poeni fan hyn

Marain	Well symud 

(Y tri yn cerdded i ochr draw y llwyfan at wal ddychmygol)

Marian	Ma’ wal fan hyn 

Gethin	Fydd hi’n siwr o arwain nôl at y fferm. Sori – fy syniad i oedd mynd y ffordd arall

Marian	TI’n iawn Geth. Dy fai di yw hyn i gyd

Gethin 	Wnes i ddim dy orfodi 

Marian	Pa ddewis oedd gen i?

Owain	Hissht…….beth yw’r swn ‘na?

(Y tri yn gwrando)

Gethin	Ows, sa i’n clywed dim byd 

(Y tri y clywed rhyw sŵn isel)

Gethin 	Mellt a tharanau?

Marian	Neu dirlithriad?

Owain	Sa i’n credu mai ‘na beth yw e

(Y sŵn yn cryfhau. Gwynebau y tri yn newid i fod yn ofnus) 

Owain	Gwrandewch. Does gen i ddim syniad beth sy’n digwydd, ond dwi ddim yn lico fe. Rhaid i ni guddio

(Y tri yn cuddio tu ôl i’r wal ddychmygol) 

Hethin	Mae’n agosáu

Owain	Cuddiwch

Marian	Dy fai di yw hyn

Gethin	Bydd dawel

Owain	Yr unig obaith, rwy’n credu, yw rhedeg at y coed. Barod 1. 2. 3 Rhedwch 


(Y tri yn gadael y llwyfan)

















